
Görkəmli yazıçı, publisist, ictimai-siyasi xadim Əhməd Ağaoğlu “Sər-

bəst insanlar ölkəsində” əsərində ciddi problemlərə toxunmuşdur: 
1. Türklərdən miras qalan Avropa demokratiyası  
2. Dövlətin hansı formada idarə olunması  
3. Cəmiyyətin bu idarəçilikdə rolu  
Şuşada dünyaya gələn və ilk təhsilini burada alan Əhməd Ağaoğlunun 

sonralar Bakı, Paris, İstanbul, Peterburq kimi şəhərlərdə yaşaması onun de-
mokratik dövlətin qurulması ilə bağlı fikirlərində həm Şərq, həm Qərb dün-
yagörüşünün təsirinin olduğunu göstərir. Eyni zamanda bu əsərdə Əhməd 
Ağaoğlunun genetik yaddaşın təsiri ilə türk dövlətçiliyindən irəli gələn, de-
mokratik respublika tipi ilə eyniyyət təşkil edən “Əsas yasaların” (qanunla-
rın) da şahidi oluruq və məqaləmizdə türk tarixində qurulan dövlətlərin ida-
rəçilik sisteminin “Sərbəst insanlar ölkəsində” də qurulmasının təsviri veril-
mişdir. Bunun üçün fikirlərimizi müqayisəli şəkildə Böyük Hun imperatoru 
Mete xaqanın rəhbərlik etdiyi dövlətdə apardığı islahatlardan başlayaraq 
türklərdə dövlətin hansı qayda-qanunlarla idarə olunmasını Ə.Ağaoğlunun 
məlum əsəri əsasında tədqiqata cəlb etmişik. Səlcuqlar dövründə ikili idarə-
çilik sistemi, dövlətə rəhbərlik edən şəxsin xüsusi olaraq seçilməsi  və onun 

digər insanlardan üstün olması, türklərdə olan demokratiyanın Atilla tərəfin-
dən Avropada yayılması və avropalıların türklərdən qalma bu “demokratik 
idarəçilik sistemini” miras kimi qorumaları və s. məsələlər türk dövlətçilik 
ənənəsinin proyeksiyası kimi bu əsərdə aydın görünür.  

Paralel olaraq, Fərabinin, Nizaminin “ədalət konsepsiyası” da tədqiqat 
müstəvisinə çıxarılmışdır. Qeyd etdiyimiz əsərdə Əhməd Ağaoğlunun milli 
genetik yaddaşın izi ilə türk tarixinə qayıdışının təsvir olunması bugünkü 
dünyamızda demokratiya anlayışının Qərbdən deyil, Türkün şanlı tarixindən 
gəldiyinin göstəricisidir.     

Açar sözlər: Əhməd Ağaoğlu, türk dövlətçilik ənənəsi, proyeksiya, 
ədalət konsepsiyası 

 
Giriş. Şuşada dünyaya gələn və ilk təhsilini burada alan 

Ə.Ağaoğlunun sonralar Bakı, Paris, İstanbul, Peterburq kimi şə-
hərlərdə yaşaması onun demokratik dövlətin qurulması ilə bağlı 
fikirlərində həm Şərq, həm Qərb dünyagörüşünün təsirinin oldu-
ğunu göstərir. Eyni zamanda bu əsərdə biz Ə.Ağaoğlunun gene-
tik yaddaşın təsiri ilə türk dövlət idarəçiliyindən irəli gələn, de-
mokratik respublika tipi ilə eyniyyət təşkil edən “Əsas yasaların” 
(qanunların) da şahidi oluruq və məqaləmizdə türk tarixində qu-
rulan dövlətlərin idarəçilik sisteminin “Sərbəst insanlar ölkəsin-
də” də qurulmasının bir ənənə kimi müəllif tərəfindən davam et-
dirilməsinin təsvirini verməyə çalışmışıq. Görkəmli yazıçı, pub-
lisist, ictimai-siyasi xadim Ə.Ağaoğlu “Sərbəst insanlar ölkəsin-
də” əsərində ciddi problemlərə toxunmuşdur: 

1. Türklərdən miras qalan Avropa demokratiyası  
2. Dövlətin hansı formada idarə olunması  
3. Cəmiyyətin bu idarəçilikdə rolu  

Ə.Ağaoğlunun “Sərbəst insanlar ölkəsində” əsəri dövləti 
idarəetmə, demokratik qayda-qanunlar, xalqın seçmək hüququ və 
bir çox məsələlər barədə çox düşündürücü, bununla yanaşı hə-
min problemlərin cəmiyyətdə həllini tapmaq üçün bizə yol göstə-
rən əsərlərdəndir. Bu əsərdə qaldırılan problemlər ilk deyil, çün-
ki hələ IX-X əsrlərdə Fərabi ideal dövlət, XI əsrdə Yusif Balasa-
qunlu ağıllı hökmdar obrazı (“Qutadku bilik”), XII əsrdə dahi 
Azərbaycan şairi Nizami Gəncəvi “Xəmsə”sində ədalətli cəmiy-
yət, xalq, hökmdar və  s. kimi bu qəbildən olan məsələləri önə 
çəkmiş və qüsurların aradan qaldırılması üçün tövsiyələrini ver-

mişdir. İstər N.Gəncəvi, istərsə də Ə.Ağaolunun adını qeyd etdi-
yimiz əsərində türk dövlətçilik ənənələri təbliğ olunur və  idarə-
etmənin məhz bu istiqamətdə aparılmasının doğruluğunu vurğu-
layırlar. Biz Ə.Ağaoğlunun “Sərbəst insanlar ölkəsində” əsərinin 
təhlili üzərində dayanacağımız üçün, bu yerdə Nizami Gəncəvi-
nin “Qarı ilə Sultan Səncərin hekayəti”ndən (“Sirlər xəzinəsi”) 
nümunə gətirib fikrimizi qüvvətləndirmək istəyirik: 

Dağ kimi ucalmışdı bir zaman Türk dövləti, 
Sarmışdı məmləkəti ədaləti, şəfqəti. 
Sən yıxdın o şöhrəti, batıb getdi o ad-san, 
Demək, sən türk deyilsən, yağmaçı bir hindusan.   

[1, s.111]. 

Ədalətin, haqqın türklərdən gəlmə olduğuna diqqət çəkərək 
şair qarının dili ilə hökmdarın milli mənsubiyyətinə şübhə ilə ya-
naşdığını dilə gətirir. Əsl türk zalım, ədalətsiz olmamalı və ölkə-
ni viran qoymamalıdır. Hələ bu gələnəyə “Kitabi-Dədə Qorqud” 
dastanında da  rast gəlirik. Oğuz elinin sərkərdəsi olan Qazan xan 
üç ildən bir evini yağmaladır və bu zaman xalq ehtiyacı olanı gö-
türür və bu adətin mütəmadi olaraq baş verməsi xalqla paylaşma-
ğın, ehtiyac içində yaşamağına göz yumulmamasının göstəricisi-
dir.  

Əsas. Ə.Ağaoğlu əsərinin girişindən axıra qədər bizə türk-
lərin Anayasasını xatırladır, eyni zamanda onun hər bir maddəsi-
nin izahını verir və bununla oxucunun dərk etməsinə də çalışır. 
Əsərin əvvəlində müəllif bəkçilərin onun yolunu kəsdiklərini və 
hardan gəlib hara getdiyini soruşduqlarını yazır [2, s. 22]. Bu 
sorğu daxil olmaqla, əsər boyu Anayasaya daxil olan maddələrin 
açıqlanması bizi “Sərbəst insanlar ölkəsində” əsərini həm bədii, 
həm də tarixi nümunələrlə paralel təhlilə sövq edir. Əl Fərabinin 
“İdeal dövlət” əsərinə [3], Nizami Gəncəvinin “Xoşbəxtlər ölkə-
sinə” (“İsgəndərnamə” poemasında) [4], Cəfər Cabbarlının 
“Xürrəm ölkəsinə” (“Od gəlini” faciəsində) [5], M.F.Axundovun 
“Aldanmış kəvakib” povestinə, Hunların, Səlcuqların ölkəsinə və 
s. virtual səyahət canlanır.  

Ə.Ağaoğlu xatirələrində  Qərbin – Avropa ölkələrinin de-
mokratik yolla idarə edilməsini, xüsusilə, Fransada 1889-cu ildə 

baş verən görüş zamanı həmin ölkənin Baş Naziri və İran şahı 
Nəsrəddin Mirzənin qarşılaşmasını təsvir edərkən iki fərqli dün-
yagörüşlə yanaşı, hər iki ölkənin xalqı, cəmiyyəti və idarəçilik 
sistemi ilə bağlı təsəvvürləri oxucunun düşüncəsində qarşılaşdı-
rır. Eyni zamanda, “Sərbəst insanlar ölkəsində” əsərində Şərqdə 
olan gerilikdən və ölkəsindəki əsir həyatından qurtulmaq üçün 
sərbəst insanların ölkəsinə gəlməyindən bəhs olunur. Tədqiqatçı-
alim Şahnəzər Hüseynov yazır: “Məlum olduğu kimi, tarixən 
dünya sivilizasiyasının ən müasir amillərindən olan vətəndaş cə-
miyyəti, hüquqi dövlət və demokratik qurumlarla seçilən müasir 
ölkələrin həyatı göstərir ki, hələ Ağaoğlu öz traktatını işlədiyi za-
manlarda Qərbin bu konstitusiya əsaslarının və demokratik vasi-
tələrinin Şərqə sirayət etməsi zərurətini və perspektivini görmüş 
və ona möhkəm inanmışdır” [6, s.97]. Ə.Ağaoğlunun azad ol-
maq, ədalətli cəmiyyət, insanların şərəf və ləyaqətinin qorundu-
ğu bir ölkənin varlığı və buranın demokratik qaydalarla idarə 
olunmasını Qərb dövlətləri ilə əlaqələndirmək və müəllifin məhz 
bu ölkələri nümunə gətirdiyini və onların demokratiyasının gü-
cünə inanmasını söyləmək, fikrimizcə, doğru yanaşma deyildir. 
Tarixdən də məlumdur ki, Atillanın zamanında Avropanın fəth 
olunması ilə burada Avropa Hun İmperiyası qurulmuş və türklə-
rin dövlətçilik ənənələri ilə idarə olunmağa başlamışdır. Mete 
xaqandan üzü bəri ciddi qayda-qanunlarla idarə olunan böyük 
Hun İmperiyasının idarəetmə sistemi ilə Avropa Atilla zamanın-
da idarə olunmağa başlamışdı. Ə.Ağaoğlunun adı çəkilən əsərin-
də də ədalətli prinsiplərlə idarəçilik qədim türk ənənələri ilə bağ-
lıdır və Avropanın bu gün demokratiyanın yayıldığı bir qitə  ki-
mi tanınmasında türk izi danılmaz faktlardandır. “Müasir tarixşü-
naslıq elmi Avropa mərkəzli (eurocentrism) olduğundan avropalı 
olmayan xalqların tarixi Avropa kimliyinə və tarix anlayışına uy-
ğunlaşdırılaraq öyrənilməyə çalışılır. Avropa mərkəzli tarixçilik-
də, tarixin inkişaf xəttini avropalı dövlətlər və xalqlar müəyyən 
edərkən, digər xalqların tarixi ya Avropa periferiyasında (ətrafın-
da), ya da barbar kimi qələmə verilir” [7, s.13-14].  Avropa ölkə-
ləri həm hərbi, həm siyasi idarəçilik sahəsində Hunların təcrübə-
sindən yararlanmış, üstünlüklərini göstərmək üçün bugünkü de-
mokratiya anlayışını da miras kimi qoruyub saxlamışlar. Bütün 

bunları və türklərin dünyanın dörd bir tərəfinə yayılmasını 
Ə.Ağaoğlu əsərində belə qeyd edir: “Törem asil, elim necip, ka-
nım temizdir. Yurdum evvelce Orta Asyanın yüksek yaylası idi. 
Sonda taşkın bir kanın hamleleri ile cetlerim Şarka, Garbe, Şima-
le ve Cenuba doğru yayılmışlar. Memleketler basmışlar, devlet-
ler kurmuşlar, medeniyetler çıkarmışlar” [2, s.5]. Burada müəllif 
türklərin ilk məmləkətini xatırlatmaqla onların məhz Orta Asiya-
dan (Altaylardan) çıxdığına və buradan dünyanın dörd bir yanına 
yayıldığına işarə edir, eyni zamanda milli kimlik məsələsini xa-
tırlatmaqla şüuraltında yer alan məqamları aydınlaşdırır və türk-
lərin hökmranlıq etməsinə, dünyanı idarə etməsinə, özləri ilə 
dövlət qurmalarına, mədəniyyətlərini sərgilədiyinə diqqət çəkir. 
Hər zaman haqqı söyləmələri, ədalətli cəmiyyət qurmaları, zül-
mə baş əyməmələri diqqətə çatdırılır: “El ağaları, oba büyükleri, 
ülke tarhanları hakkı korumakdan, doğruyu söylemekden, azgın-
lara hatlerini bildirmekden ve zorbalığa karşı gelmekden çekin-
mezlerdi” [2, s.5]. 

Yuxarıda müəllifin əsir həyatından qurtulmaq üçün sərbəst 
insanların ölkəsinə üz tutduğunu qeyd etdik və həmin sitatın da-
vamını gətirmək istəyirik: “Fakat sonraları kanımız karışdı, köle 
ellerin adetlerine, törelerine uyduk, kurultay kalktı, yasa bozuldu 
ve zorbalık galebe çaldı, efendi milletim köle oldu. O zamandan 
ocağımız söndü, adımız-şanımız batdı” [2, s.5]. Qanın qarışması 
məsələsində müəllifin təəssübkeşliyi və dərin narahatlığı hiss 
olunur. Ümumiyyətlə, türklərin tarixində, ailə münasibətlərində 
ənənəyə sadiqlik ciddi gözlənilmişdir. “Hun sarayında türk qa-
dınları əcnəbi qadınlardan hər zaman üstün hesab ediliblər. Taxta 
çıxan hökmdarın türk qadından anadan olması əsas sayılıb. Çin-
lilər uzun müddət türklərin əcnəbi qadından doğulan hökmdar 
uşaqlarının da vəliəhd elan olunmasına çalışıblar. Çünki türk 
hökmdarların arvadı olan çinli qadınlar Hun dövlətində rol oyna-
malarını və bu yolla Türk dövlətlərinə təsir etmək imkanına sa-
hib olmaq istəyiblər” [7, s.297]. Tarixdən də məlumdur ki, Os-
manlı sultanları əvvəllər siyasi məqsədlər, ərazi genişləndirmək, 
güc-qüvvə toplamaq üçün türk əsilli qadınlarla evlənirdilər. 
Lakin sonralar sarayda xristian qadınlarla, əsasən də,  Sultanın 
malı hesab edilən cariyələrlə (kölə) nikaha daxil olmalar sürətlə 

artmağa başladı və bu izdivaclarla Ə.Ağaoğlunun da yazdığı ki-
mi qanımız qarışdı, kölə dövlətlərin köləsinə çevrildik. Müəllif 
Osmanlı İmperiyası zamanında baş verən və türklüyə xələl gəti-
rən bu yanlışlıqdan sonra qurtuluş məqamı kimi Mustafa Kama-
lın hakimiyyətə gəlməsini yazır. “Artık buna dayanamadık. Ara-
mızdan sarı saçlı, mert yüzlü, aslan bakışlı birisi çıktı. Meğer ki, 
elini sakınan, yurdunu esirgiyen Tanrının resulü imiş” [2, s.5]. 
Mustafa Kamal haqqında işlədilən epitetlər onun digərlərindən 
fərqli bir şəxs olduğuna işarə edir. Çünki Göytürk xaqanları üçün 
“Tanrıya oxşayan”, “Tanrıda olmuş Türk Bilge Xaqan”, Uyqur 
xaqanları üçün “Ay Tanrıda bolmuş”, ... Nizamülmülk Alp Ars-
lan üçün “Allah ona təvəccöh göstərmiş, onu Adəm övladları 
arasından dünya işlərini nizama qoymaq üçün göndərmişdir”  de-
məklə, türklərdəki hökmdarlıq inancının Səlcuqlarda eyni oldu-
ğunu ortaya qoymuşdur [8, s.273]. Türklərdə “Göy oğlu” anlayı-
şından meydana çıxan bu yanaşmalar ölkəni idarə edən insanı 
müqəddəsləşdirmiş və onun Allah tərəfindən xüsusi seçildiyini 
vurğulamaqla türk dövlətçilik ənənəsinin davamı kimi Əhməd 
Ağaoğlu tərəfindən də yaşadılmışdır. Bu cür hökmdarlıq əlamət-
ləri ilə seçilən insan qədim türk xaqanlıq düşüncəsinin təzahürü-
dür. Fərabinin də əsərlərində ideal dövlətin yönəticisi, rəhbəri  
xüsusi seçilən, hətta peyğəmbər səviyyəsində biri olmalıdır ki, 
ölkəsini ədalətlə idarə edə bilsin. Fərabi “erdemli bir şehrin baş-
kanının iyi davranışlarla filozof ya da bir peygamber gibi gerçek-
lere ulaşacağını belirtmişdir. Farabiye göre, filozof, bilge kişi, bir 
şehrin erdemli önderi hayrı, yani en iyiyi bulmayı amaçlarlar” 
[9]. Dövlət işlərinin idarəçiliyində rəhbərin xüsusi qabiliyyətə sa-
hib olması N.Gəncəvinin “İsgəndərnamə” poemasında əsərin 
əsas qəhrəmanı İsgəndərin timsalında da canlandırılır. O həm fi-
losof, həm də peyğəmbər rütbəsinə qalxan, zalımların qənimi, 
məzlumların dostu kimi təsvir olunmuşdur. Bu nöqteyi-nəzərdən 
Fərabi və N.Gəncəvinin əsərlərindəki ideal dövlət, ədalətli 
hökmdar tipi, bir sözlə onların ədalət konsepsiyaları Ə.Ağaoğlu-
nun əsərində silsilə şəklində davam etdirilmişdir.  

Ə.Ağaoğlunun “Sərbəst insanlar ölkəsində” hekayəsində 
toxunduğu məsələlərdən biri də qadın və onun dövlət işlərində 
mövqe tutması ilə bağlıdır. Çox maraqlı bir mənzərə sərbəst in-

sanların ölkəsində oxucuya çatdırılır. Bu ölkədə ədalətsizlik, ki-
minsə haqqını tapdalamaq və s. kimi mənfi keyfiyyətlər yoxdur, 
olarsa, bununla bağlı cəza tədbirləri görülür. Ancaq insanların ra-
zılaşmadığı məqamlar var ki, bununla əlaqəli mitinqlər keçirilir. 
Bu mitinqlərin birində qadınlar siyasi haqlarından söz açırlar. 
Yeri gəlmişkən qeyd edək ki, qadınlar siyasi məsələlərdə razılaş-
madıqları məqamları kor-koranə qəbul etmirdilər. Qadınların eti-
razları və siyasi məsələlərdə iştirakı tarixi qaynaqlarda rastımıza 
çıxır. “Səlcuqlu hakimiyyətində ilk siyasi ixtilaflara qarışan qa-
dın isə Tərkan Xatun olmuşdur” [8, s.292]. Halbuki, bu məqam 
müəllifdən asılıdır, həmin ölkədə qadınların dövlət işlərində qə-
rar verməməsini təsadüfi təqdim etməyib. Bu bir həqiqətdir ki, 
Türk dövlətlərində qadınlar dövlətin ictimai-siyasi həyatında fəal 
iştirak etmişlər və onlara çox böyük dəyər verilmişdir. Bununla 
müəllif türklərdən gəlmə ənənənin  demokratiyanın tərkib hissə-
sində yer almasına və bunun cəmiyyətdə bərqərar olmasına diq-
qət çəkir. Tarixi mənbələr araşdırıldıqca məlum olur ki, Türk 
hökmdarları qadınların ağlına, idarəçilik qabiliyyətinə etibar et-
miş, onlara öz silahdaşları kimi baxmışlar. Həmin xatunlar eyni 
zamanda özlərinə məxsus külli miqdarda sərvətləri ilə də seçilir-
dilər. Səlcuqlu dövlətində nüfuzu və dövlət işlərində fəal iştirakı-
na görə Mömünə xatun və İnanc xatun (bu qadınlar Eldənizlər 
sarayından çıxmışdılar), Eldənizlər dövlətinin sonuncu hökmda-
rının həyat yoldaşı Mehrican xatun, Xəzər İmperatorluğunu qıt-
lıq zamanı üsyandan xilas edən xaqanın bacısı Xatın, Şah İsma-
yıl Xətayinin həyat yoldaşı Taclı xatun, bədii əsərlərdə də, xüsu-
sən N.Gəncəvinin poemalarında hökmdar türk qadınlarının (Mə-
hinbanu, Şirin, Nüşabə) yaradılması qədim türklərdən gəlmə 
ənənənin davamı, bunun nəsildən-nəslə ötürülərək milli kimliyin, 
genetik yaddaşın unudulmaması ilə  sıx bağlıdır. Sərbəst insanla-
rın ölkəsində də qadına yüksək dəyər verilir, ancaq qərarların ve-
rilməsində icazələri yoxdur. Bildiyimiz kimi, Türk imperiyaları-
nın idarəçiliyi kişilərin əlində olub, nə qədər qadınların təsiri var 
idisə, sonda çıxarılan qərar hökmdarların adından idi.  

“Xalqın yönəltdiyi dövlət” başlığında dövlətçilik və rəhbər-
lik Ə.Ağaoğlunun diqqət mərkəzindədir. Ölkənin qanunlarını 
şərh edən pirlər burada da 11-ci maddənin açıqlamasını bu şəkil-

də söyləyirlər: “Hür olmayan memleketleri tək bir şahıs idarə 
eder. Hükümdar denilen bu adamın iradesi hakimdir. ... Fakat ha-
kimiyet halkın elinde bulunan yerlerde memleket idaresi halk 
arasından intihap edilen adamlara verilir” [2, s.31-32]. Bu idarə-
çilikdə tək şəxsin hökm verməyi yox, bir neçə şəxs tərəfindən öl-
kəni idarə etmək əsas şərtlərdəndir ki, “Kitabi-Dədə Qorqud” 
eposunda Oğuz eli, N.Gəncəvinin “İsgəndərnamə” poeması da 
nəzərə alınmaqla, istər Hun İmperiyasında, Səlcuqlarda, Xəzər-
lərdə, Xürrəmilərdə rastlanılan dövləti idarəetmə üsuludur. Hə-
min İmperiyalar ikili idarəetmə sistemi ilə təşkilatlanmışdır və 
tək hökmdarın idarəçiliyindən kənara çıxmışdır. “Mənbələr Atil-
lanın təkbaşına qərar qəbul etmədiyini, öz ətrafındakı sərkərdələr 
və dövlət adamları ilə məsləhətləşdiyini qeyd edirlər” [7, s.300], 
“Xürrəmilərdə iki nəfər rəhbərlik edir (Abu İmran və Cavidan) 
və bu sistem xəzərlərə məxsus iki şahlıq sistemini Xürrəmi hərə-
katında göstərir” [10, s.20]. Eyni zamanda, Nizami Gəncəvinin 
“İsgəndərnamə” poemasında dövlət işlərinin idarəsində İsgəndə-
rin Ərəstunla (Aristotel) məsləhətləşməsini də qeyd etmək olar. 

Ə.Ağaoğlunun “Azadlığın nəzarətlə varlığını qorumasını 
və Azadlıq demək – nəzarət deməkdir” [2, s.34] şüar kimi səs-
ləndirdiyi fikri Mirzə Fətəli Axundzadənin “Aldanmış Kəvakib” 
povestində Yusif şahın hakimiyyəti zamanı əyalətlərə etibarlı in-
sanlardan nəzarətçilər göndərməsi, Səlcuq sarayının vəziri olmuş 
Nizamülmülkün “Siyasətnamə” əsərində vəzirlərin işinin nəza-
rətdə saxlanılmalı olduğuna və bu məqamda Bəhram Gurun və 
vəzirinin hekayəsini danışmaqla nəzarətin dövlət işlərində vacib-
liyini vurğulaması sistemli şəkildə bir-birini tamamlayır və əda-
lətli cəmiyyətin əsaslarından biri kimi diqqətə çatdırılır. 

Dövlətin ayaqda qalması, çətinliklər önündə titrəyib tənəz-
zül etməməsi üçün Anayasanın (Konstitusiya) sıralanan maddə-
ləri Əhməd Ağaoğlu tərəfindən türk tarixinin yazılaraq qüvvəyə 
minən, təcrübədən çıxaraq özünü doğruldan yasaların cəmindən 
ibarətdir. Belə ki, müəllif dövlətdə rəhbər mövqe tutan vəzifəlilə-
rin “hesabat”ının verilməsini sadalanan qanunlar içərisində va-
cibliyini yazır: “Bunlar devlet hesabına yaşıyorlar ve binaena-
leyh devlet bunlardan her an hesab istemek hakkını haizdir” [2, 
s.38]. Tarixdə isə Alp Arslan Nizamülmülkü çağırtdıraraq vila-

yətlər üzrə bütün ölkə haqqında kamil və hərtərəfli hesabat hazır-
lanmasını və şəxsən ona təqdim edilməsini tapşırır [11, s.22]. 

Nəticə. Biz “Kitabi-Dədə Qorqud” dastanından tutmuş, Ni-
zami Gəncəvi, Fərabinin ədalət konsepsiyası, böyük imperiyalar 
yaradaraq tarixdə iz qoyan Türk dövlətlərinin qanunları da daxil 
olmaqla, XX əsrdə işıq üzü görən “Sərbəst insanlar ölkəsində” 
əsəri ilə  dövlətin məhz türklərin idarəçiliyində yer alan demok-
ratik qaydalarla idarə edilməsinə diqqət çəkdik. Artıq XXI əsrdir. 
Hələ də bir çox ölkələrdə demokratiyanın olmaması, insan haqla-
rının tapdanılması məsələləri gündəmdədir. Əhməd Ağaoğlu sö-
zügedən əsərini aktuallığını bu gün də itirməyən bir məsələyə 
həsr etmişdir. Bu əsəri ilə müəllif türk dövlətlərini onlara babala-
rından miras qalan qayda-qanunlarla idarə olunmasının tərəfdarı-
dır, əks halda türk dövlətləri zəifləyə bilər və içindən çökə bilər. 
Bu tənəzzül mənəvi dəyərlərin çökməsi ilə başlaya bilər ki, mü-
əllif əsərində də dövlət idarəçiliyində milli-mənəvi dəyərlərin 
qorunmasına diqqət çəkmişdir.  

“Sərbəst insanlar ölkəsində” əsəri dünyaya demokratiya ilə 
idarəetməni bəxş edən böyük Türk İmperiyalarının konstitusiya-
sının bədii formada oxuculara çatdırılması idi. Ə.Ağaoğlu və 
onun yaradıcılığı müxtəlif aspektlərdən Əziz Mirəhmədov, Şah-
nəzər Hüseynov, Nikpur Cabbarlı [12], Rəhman Bədəlov, Xaləd-
din Sofiyev, Şahbaz Şamıoğlu [13], Ülviyyə Hüseynova [14] və 
s. alimlərimiz tərəfindən tədqiqata cəlb edilmişdir. Bu tədqiqatlar 
sırasında dövlətçilik konsepsiyası araşdırılmışdır. Ancaq biz 
məhz “Sərbəst insanlar ölkəsində” əsərini ilk dəfə türk dövlətçi-
lik ənənələrinin proyeksiyası nöqteyi-nəzərindən yanaşaraq 
həmin ənənənin davam etdirilməsi məsələlərini müqayisəli şəkil-
də tədqiqata cəlb etməyə çalışdıq. Bundan başqa, bu məqalədə 
“Sərbəst insanlar ölkəsində” əsərində  təbliğ olunan türk dövlət-
çilik ənənələrini əsas götürərək demokratiyanın Qərbdən Şərqə 
gətirilməsi fikrini deyil, türklərdən Qərbə – Avropaya miras qal-
ması qənaətinə gəldik.  

Aysel Gurbanova 
 

PROJECTION OF TURKISH STATEHOOD 
 TRADITIONS IN AHMET AGAOGLU’S WORK  

“IN THE LAND OF FREE PEOPLE” 
 

Summary 
 

Prominent writer, publicist, social and political figure Ahmet Agaoglu 
touched on serious problems in the work “In the Land of Free People”: 

1. European democracy inherited from the Turks 
2. What form of state management. 
3. The role of society in this management 
The fact that Ahmet Agaoglu, who was born in Shusha and received 

his first education, later lived in major cities such as Baku, Paris, Istanbul, 
and Petersburg, shows that his views on the establishment of a democratic 
state were influenced by both Eastern and Western worldviews. At the same 
time, in this work, we witness Ahmet Agaoglu’s “Fundamental Laws” deri-
ved from Turkish statehood under the influence of genetic memory, which 
are the same as the democratic republic type, and our article describes the es-
tablishment of the governance system of the states established in Turkish 
history in the “Land of Free People”. For this, we have drawn our thoughts 
to the study of the rules and regulations of the state in Turks, starting from 
the reforms carried out in the state led by the Great Hun emperor Mete Kha-
gan, based on the well-known work of Ahmet Agaoglu. During the Seljuk 
era, the dual system of governance, the special election of the person who le-
ads the state and his superiority over other people, the spread of democracy 
in the Turks by Attila in Europe and the preservation of this “democratic ma-
nagement system” inherited from the Turks by Europeans as a legacy and ot-
her issues are clearly seen in this work as a projection of the tradition of Tur-
kish statehood.  

At the same time, Farabi’s and Nizami’s “concept of justice” was bro-
ught to the level of research. The description of Ahmet Agaoglu's return to 
Turkish history following the traces of national genetic memory in the men-
tioned work is an indication that the concept of democracy in our world to-
day does not come from the West, but from the glorious history of the Turks.      

Keywords: Ahmet Agaoglu, the tradition of Turkish statehood, pro-
jection, concept of justice 

Айсель Гурбанова 
 

ПРОЕКЦИЯ ТРАДИЦИЙ ТЮРКСКОЙ ГОСУДАРСТВЕННОСТИ 
В ПРОИЗВЕДЕНИИ АХМЕДА АГАОГЛУ “В СТРАНЕ 

СВОБОДНЫХ ЛЮДЕЙ” 
 

Резюме 
 

Известный писатель, публицист, общественный и политический 
деятель Ахмед Агаоглу затронул серьезные проблемы в произведении 
“В стране свободных людей”: 

1. Европейская демократия, унаследованная от тюрок 
2. Какая форма управления государством 
3. Роль общества в этом управлении 
Тот факт, что Ахмед-бей, родившийся в Шуше и получивший там 

первое образование, впоследствии жил в таких крупных городах, как 
Баку, Париж, Стамбул и Петербург, показывает, что его взгляды на соз-
дание демократического государства находятся под влиянием как вос-
точного, так и западного мировоззрения. В то же время в данной работе 
содержатся “Основные законы” Ахмеда Агаоглу, выведенные из 
тюркской государственности под влиянием генетической памяти, 
которые аналогичны демократическому типу республики, а статья 
описывает установление системы государственного управления го-
сударств ”В стране свободных людей”, сложившейся в тюркской 
истории. Для этого мысли автора статьи обращены к изучению правил 
и уставов государства у тюрков, начиная с реформ, проведенных в го-
сударстве во главе с великим гуннским императором Мете Хаганом, на 
основе известного труда Ахмеда Агаоглу. В эпоху сельджуков двойная 
система управления, особая избранность лица, руководящего государ-
ством, и его превосходство над другими людьми, распространение 
демократии у тюрков Аттилой в Европе и сохранение этой «демокра-
тической системы управления», унаследованной от тюрков европей-
цами в наследство, и другие вопросы ясно рассматриваются в данном 
произведении как проекция традиции турецкой государственности. В 
то же время на уровень исследования была выведена “концепция 
справедливости” Фараби и Низами. Описание возвращения Ахмеда 
Агаоглу в турецкую историю по следам национальной генетической 
памяти в упомянутом труде свидетельствует о том, что понятие демок-
ратии в нашем современном мире идет не с Запада, а из славной исто-
рии тюрков.     

Ключевые слова: Ахмед Агаоглу, традиции турецкой государст-
венности, проекция, концепция справедливости 

 




